
2011-mut Inatsisartut aningaasanut inatsisissaannut siunnersuut
(Aningaasaqarnermut Naalakkersuisoq)

Sagqummiussissut

Siullermeernegarnera

Matumuuna Naalakkersuisut sinnerlugit 2011-mut aningaasanut inatsisissatut siunnersuut
saqqummiuppara.

Kikkunnut tamanut inissaqartitsisunik kikkunnillu tamanik atorfissaqartitsisunik inuiaqatigiinnik
siunissamut eqqanaarsarneqarsimasunik siunnersuutinik arlalissuarnik Naalakkersuisut ukiumi
siullermi atuuffimminni Inatsisartunut sagqummiussaqarsimapput. Anguniagaq tassaavoq inuiagatigiit
aningaasarsiornikkut piorsarsimassutsikkullu ineriartortut aningaasaqarnikkut naalakkersuinikkullu
pituttugaajunnaaraluttuinnarnissaat. Tamanna 2010-mut aningaasanut inatsisissatut siunnersuummi
aallaaviuvoq siunnersuummilu matumani tamanna ingerlateqginneqarpoq. Taamaattumik meeqqganut
inuusuttunullu tunngasutigut suliassaqarfik kiisalu peqqginnissagarfik suli nukittorsarniarnegarput
peqatigisaanillu  inissiat amerlineqarnissaannut  suliniut ingerlateqginneqarluni,  soorluttaaq
piorsarsimassutsikkut suliassaqarfik aamma gaffassaavigineqgartoq.

Suliniutissat pisariaqartinnegartut ~ aningaasalersornegarnissaat  qularnaarniarlugu pisortat
ingerlatsineranni  suli ileqgaaruteqgarnissaq Naalakkersuisut siunniussimavaat, soorlu aamma
avatangiisinut akitsuutit eqqunnegarumaartut. Inuussutissarsiornermut tunngasuni suliassaqgarfik
aammattaaq suliniutinik aallartitsiviussaaq, kissaatigineqartutut ineriartortoqarnissaa ikorfartorniarlugu.

Meeqqganut inuusuttunullu tunngasut

Meeqganut inuusuttunullu suliassaqarfik Naalakkersuisunit politikkikkut pingaartinneqarpoq aammalu
meeqgat inuusuttullu atugarissaannginnerusut alliartornerminni atugassarisaat pitsaasumillu
inuuneqalernissaannut periarfissat ingerlaavartumik pitsaanerulersinniarneqarlutik. Meeqgat
inuusuttullu sammineqarnerulernissaannut ilaatigut misissuinerit arlallit Kalaallit Nunaanni meeqqat
inuusuttullu amerlasuut ineriartornerminni atugarissaannginnerannik tikkuussisut tunngaviupput,
aammattaaq meeqqat inuusuttullu atugassarisaasa pitsaanerulersinneqgarnissaannut siunertagartumik
suliniutegarnissaq pisariagartinneqarluni.

Ukiunut 2010 — 2013 meeqgqat inuusuttullu suliniuteqarfiginegarneranni 2010-mi ukiunut tamanut 25
mio. kr.-it immikkut aningaasaliissutigineqarput suliniuteqarfissat pingaartitat arlallit
piviusunngortinnegarnissaannut atugassatut. Suliniut taanna siunnersuummi matumani aningaasanik
allanik ilassuteqarfigineratigut nukittorsarnegassaagq.

Meeraaneq Toqqissisimanartoq 2010 — Meeqqat pillugit 2010-mut immikkut suliniuteqarneq tassani
pineqarput ingerlatat suliniutillu taakkunanilu anguniakkat suuneri 2010-mi aallartinneqartut.
Meeqganut inuusuttunullu iliuusissanut pilersaarut tamakkiisumik isiginnittoq suliniutit
pingaarnersiuinerillu Meeraaneq Toqqissisimanartoq 2010-mi ilaasut ingerlateqginneqassapput.
Taamaattumik AlS2011-mi pingaarnersiuinerit Naalakkersuisut siunniussaannik
ingerlatitseqginnerussapput.

Peqqinnissaqarfik

Peqginnissagarfik ukiut amerlasuut ingerlaneranni ikinaaraluni missingersuusiorfigineqartarsimavoq
ilassutitut aningaasaliissutitigut aningaasalersuiffigineqartarluni. Tamanna Naalakkersuisunit
illuatungilerniarnegarpoq 2011-mi immikkoortumi tassani nunani allani napparsimasunik
katsorsaanernut nakorsaatinullu 28 mio. kr.-inik kiisalu Nakorsaatinut atortunut 5. mio. kr.-inik
aningaasaleeqgittoqarneratigut.

Aningaasartuutit amerliartuinnartut innuttaasut katitigaaneranni utoqqalisartut suli
amerliartuinnarnerannut atatillugu aammalu inooriaatsip allanngorneratigut inooriaaseq pissutigalugu
nappaateqgalertarnerup annertusiartuinnarneranik pissuteqarput. Kiisalu nunami allami
katsorsartinnernut aningaasartuutit annertungaatsiartumik amerleriarsimapput kiisalu nakorsaatit akii
aamma qaffakkiartuinnarlutik. Pissutsit taamaannerat ingerlaannassasoq naatsorsuutigineqarpoqg.

Ukiuni aggersuni isumalluutit pitsaanerusumik atorneqgalernissaat siunertaralugu Peqqinnissaqarfik
aaqqissuussaanermini iluarsaaqqgissaaq, tamatumuunalu aningaasartuutit siunissami
amerliartussangatinneqarnerat illuatungilerniarneqarluni.

Inissagarniarnerup pitsaanerulersinneqarnissaa

Naalakkersuisooqatigiinnissamik isumaqatigiissut aallaavigalugu illoqarfinni inissaaleqiffiunerpaasuni
inissianik  attartortittakkanik namminerisamillu inissiaatissanik sanaartorneq salliutinneqassaaq.
Innuttaasut nammineerlutik inissianik imminnut pilersorsinnaalernissaat Naalakkersuisut kissaatigaat.
Inissanik sanaartorneq naleqatigiisinnegasssaaq, taamaalilluni nutaanik sanaartornermut ilaassallutik
pisortat inissiaataat attartortittakkat aamma piginneqatigiilluni imaluunniit nammineq inissiaatit.

Kommunini tamani nutaanik sanaartornissamut pisariaqartitsineq paasiniarlugu misissuineqarsimavoq.
Kalaallit Nunaat tamakkerlugu ogimaaqatigiissumik sanaartortoqassaaq. 2010-2020-mi atuuttussamik
ineqarnermut tunngasut iluarsaassiviginerat piareersarniarlugu misissuineq aallarniutaassaagq.
Pilersaarutaavoq ineqarnermut tunngasut iluarsaassivineqarnerannut atatillugu ukiuni aggersuni
inissianik nutaanik arlalinnik pilersaarusiortoqarluni sanaartortoqassasoq. Naatsorsuutigineqarpoq
llluut A/S aqqutigalugu inissiat sananegassasut, inissiallu siunertaat apeqqutaatillugit nutaanik
sanaartorneq allaniit assigiinngitsutigut aningaasalersorneqgassalluni.

Kulturi

Inuttut nalegartitat Naalakkersuisunit assorujussuaq pingaartinnegarput. Taamaattumik
Naalakkersuisut siunnersuutigaat isiginnaartitsivegarneq pillugu inatsit nutaaq aamma oqaatsit pillugit
inatsit nutaag naammassineqgassasut.

Avatangiisit

Avatangiisinut peqgissutsimullu isumannaatsumik ullutsinnut naleqquttumik eqgagassalerinissap
qularnaarneqarnissaa assut pisariaqartinnegarpoq. Ullutsinnut naleqqutinngitsumik eqqagassalerineq
ukiuni amerlavallaani akueriinnarpallaarsimavarput. Taamaattumik eqgagassalerinermut pilersaarut
suliarineqarsimavoq, tassani allaaserinegarput suliassat suunersut. Ullutsinnut naleqquttumik
eqgagassalerilernerup nassatarissavaa eqgagassanik pilersitsisup aningaasartuutaasa amerlineri,
tassa tunngaviummat mingutsitsisoq tassaassasoq salinnegarnissaanut akiliisussaqg. Ukiunut agganeq
marlunnut aningaasalersuinissamik pisariagartitsineq tamarmiusoq 400 mio. kr.-iuvoq. Suliniutit ukiut
aqganeq marluk gaangiunneranni naammassineqareerunik tamatuma kingunerissavaa
eqqgagassalerinermi ingerlatsinermut aqutsinermullu aningaasartuutit ullumikkumiit 75 mio. kr.-it
missaannik amerlanerulernerat. Taakku nunap aningaasagarnera tamaat isigalugu
aningaasartuutaapput annertuut, taamaattumik eqgagassalerinermik suliassagarfimmi sulinissaq
suliassanut allanut isumagisassatsinnut naleqqiullugu salliutinnegassaag.

Naalakkersuisut piviusumik aalajangerput aningaasanut inatsimmi aningaasanik
immikkoortitsisogassasoq eqgagassalerinermut pilersaarutip kommuninit
piviusunngortinneqgarsinnaanissaanut. Kiisalu eqqgagassalerinerup iluani misiligutitut suliassanik
kommunit naammassinninnissaannut  atugassanik  aningaasanik  immkkoortitsisoqassasoq.
Naatsorsuutiginegarpog aningaasanut inatsimmi aningaasat immikkoortinneqartut saniatigut atuisut
akiliutaasigut pilersaarut aningaasalersornegassasoq.

Pitsaasumik inuussutissarsiutinik ineriartortitsineq — atugarissaarnermut aqqutissaq

Atugarissaarnerulernissaq anguniaraanni inuussutissarsiutitigut suliffeqarnikkullu ineriartornermi
pifissag ungasinnerusoq siumullu isiginissaq pisariagartinnegarput.  Allatut  ajornartumik
piumasaqgaataasariagarpoq atugarissaarnermut tunngasuni ilisimaneqartuni, soorlu atuarfinni,
peqginnissagarfimmi, utoqgarnut tunngasuni, ilinniartitaanerni il.il. pissutsit pitsanngortissallugit.
Naalakkersuisut pingaarnertut suliniutaasa ilagaat sumiiffinni ineriartornermut periusissanik
suliaqartogarnissaa. Periusissaq kommunit ganimut suleqatigalugit ineriartortinnegarpog.

Aalisarnerup iluani aaqqgissuussaanerup naleqqussarnera

Aalisarnerup, Piniarnerup Nunalerinerullu iluani inuussutissarsiutini Naalakkersuisut pingaarnermik
aalisarnerup aaqqissuussaanerata naleqqussarnissaa isiginiarpaat. Aalisarnermik
inuussutissarsiutegarneq nunatta avammut niuernerani suli pingaarnerpaavoq, kisiannili aalisarnerup
ilarujussua piniarnikkut nunalerinikkullu inuussutissarsiorneq assigalugit aaqqissuussaanikkut
naleqqussartussaavoq. Pingaarnertut anguniagaq tassaavoq inuussutissarsiummik ingerlatagartut

tunisagarnermikkut isertitaqarnerulernissaat, sapinngisaq malillugu pisortanit ikiornegarnatik. Pisortat
peqataanerat pingaarnertigut inatsiseqartitsinikkut tulluartunik atugassaqartitsinissaat pingaarneruvoq
aammalu ilinniartitaanerit atuartitseqqinnerillu aningaasaliiffigalugit kiisalu immikkoortumik tamatumani
annerusunik nutaaliortogarnissaa tapersersorlugu.

Aningaasalersuineq

Aningaasaqarnikkut inissisimaneq tunngavigalugu Naalakkersuisut naliliipput piffissamut ganinnermut
IS kontop naleqgatigiisinnissaa qulakkeerniarlugu ileqgaarutegarnissaq isertitagarnerunissarlu
pisariagartinneqartut. Taamatut tulleriiaarinerup pegatigisaanik suliniutegarfinnut aningaasanik
immikkoortitsinissamut periarfissagalissaaq.

Naalakkersuisut kissaatigaat siunissami akileraarutissat akitsuutissallu sapinngisamik inoogataanikkut
ogimaaqatigiissinneqassasut aamma sulinissamut kajumissaataallutik aamma avatangiisinut
silallupissusaanut iluaqutaasumik pissutsinik pilersitsisoqarluni. Taamaattumik avatangiisinut akitsuutit
imaluunniit akitsuutinik qorsunnik taaneqartartut aqqutigalugit aningaasalersuinerup aallaggaamut
qulakkeernegarnissaa siunnersuutigineqarpoq.

Isertitagarfiunerusinnaasut pingaarnersaraat ikummatissanut akitsuutip atulersinneqarnera, tamanna
ukiumut 42 mio. kr.-inik isertitagaataasinnaavoq, aammalu Kalaallit Nunaannut tikinnermi
akitsuusigaanngitsunik pisiniarsinnaanerup unitsinneqarnera. Naatsorsuutigineqarpoq tamanna
ilanngaatissat ilanngaatigereerlugit ukiumut 20 mio. kr.-inik isertitagaataasinnaasoq. Taakku saniatigut
gamutinut motorilinnut akitsuutit gaffanneqassapput, soorluttaaq aningaasanik ikisilluni pinnguaatinut
akitsuutit gaffanneqassasut.

Taakku saniatigut namminersorlutik ogartussani 30 mio. kr.-inik ileqgaartogarnissaa siunniunneqarpoq
taakkulu aappassaarinninnermi piviusunngortinnegassallutik.

Naalakkersuisut  siunniuppaat kommunit ingerlatsinerminni 8 mio.  kr.-inikk  2011-imi
ileqgaarutegassasut. Tamanna isumagatigiissutigineqarsinnaappat piffissami 2010-
2011Namminersorlutik  Ogqartussanit  kommuniniillu  katillugit 100 mio. kr.-it  sinnerlugit
ileqgaarutigineqassapput.

Tamakku saniatigut inuit namminneq inissiaatiminnik iluarsaassinissaannut  tapiissutit
peerneqarnerisigut ileqgaarutissanik nassaartoqassaaq, tassa Naalakkersuisut isumaqarmata
piginnittut namminneq siunertanut tamakkununnga naammattunik immikkoortitsisalertariaqartut.

Ataatsimut isigalugu ukiumut 180 mio. kr.-it missaannut annertunerusumik isertitagartogarlunilu
ileqqaaruteqassaaq.

Kiisalu oqaatigissallugu pingaaruteqarpoq ukiuni missingiusiorfiusuni sanaartornermut atugassat
agguaanneqanngitsut ikilinegarnerat, tassa 2014-imi 106 mio. kr.-it ileqgaarutigineqassallutik.
Taamatut ikililerinerup nassatarissavaa sanaartornermi ingerlatanut Namminersorlutik Oqartussat
toggqaannartumik aningaasaliissutaasa ikileriarnerat. Ikileriaatilli sanaartukkanit Illuut A/S-imit aamma
naalagaaffimmit aningaasalersornegartunit illuatungilernegassapput.

lleqgaarutissatut isertitarinerusassatullu siunnersuutit taakku qularnaassavaat I1S-ip
naleqqatigiinnissaa, peqatigisaanillu suliniutegarfinnut arlalinnut Naalakkersuisut
aningaasalersuisinnaalissapput.

AIS2001-mi I1S-ip kontoani sunniutaasut tamarmiusut tassaapput aningaasartuutiginegartussatut
missingersuutigineqartuniit 1,0 mio. kr.-inik annertunerusumik isertitagarnissamik
missingersuusiortogarnera. 2014 tikillugu ukiuni missingersuusiorfiusuni sinneqartoorutit
gaffakkiartussapput, taamanikkut sinneqartoorutit 54,7 mio. kr.-iussallutik.

Allannguutissatut siunnersuut

Maannangaaq Naalakkersuisut allannguutissatut arlalinnik siunnersuuteqarniarlutik pilersaaruteqarput,
taakku aappassaarinninnermi sagqummiunneqarumaarput. Inussutissarsiutinut siunertaqartunut
kontot pingaarnerit arlallit sillimmatinut katersornegassapput taakkulu Nunap immikkoortuisa
ineriartortinnegarnissaannut periusissamut atatillugu atorneqartussaasallutik. Sinerissami
sinersortaatit ingerlatiinnarnissaanut aningaasanik immikkoortitsisoqassaaq. Kiisalu annertunerusumik
aningaasartuutit aningaasalersornissaannik qulakkeerinnittunik siunnersuutit
saqqummiunneqarumaarlutik. Aappassaarinninnermi pingajussaarinninnermilu aningaasanut inatsit
ogimaaqatigiissaaq.

Naggasiineq



Kalaallit Nunaat aaqqissugaanikkut unammilligassagarpoq aamma 2011-mut Aningaasanut
Inatsisissatut Naalakkersuisut Siunnersuusiornerannik eqqgarsaatigineqartunik.

Piffissaqg  qganinneq eqqarsaatigalugu  Namminersorlutik  Oqartussat  aningaasaqarnermik
patajaallisaanissaat pisariagarpoq aningaasartuutit  takorlooriinngisat Nunap karsianit
naammassineqarsinnaassappata.  Pisortat  suliassaqarfii  Kalaallit  Nunaanni  annertupput
sanaartornermilu ingerlatat annertunersaat Namminersorlutik Oqartussanit suliniutaanngikkunik
tapiiffiusarlutik.

Taamaattumik pisortat annikinnerusumik siuariartortitsineratigut aningaasartuutinillu sukangasuumik
pingaarnersiuisarnertigut siunissami kikkut tamarmik ingasaassinaveersaartariagarput. Aamma
akissaatinik isumagqatigiinniarnissani ingasaassinaveersartoqartariaqarpoq, taamaalilluni aningaasat
naleerukkiartornerat uninngatinngarluni. Taamaattumik ukiut siuliinisutulli gaffasitsigisumik akissaatit
gaffanneqarnissaat naatsorsuutigineqarsinnaanngilaq.

Naalakkersuisut soorunami 2011-mut aningaasanut inatsisissamut partiit allat siunnersuutaannut
naalaarusupput. Aammattaaq annertunerusumik suliniuteqarnissamut Naalakkersuisut arlalinnik
siunnersuutissagarput allannguutissatut siunnersuuteqarnissaq siunertaralugu partiinik
ogalogatigiissutigerusutaminnik.

Taamatut ogaaseqarlunga 2011-mut aningaasanut inatsisissatut Naalakkersuisut siunnersuutaat
Inatsisartunut akuersaartumik suliassanngortippara.



